	
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 7-Ի N 2146-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը: Հայաստանի Հանրապետության կառավարության 2023 թվականի դեկտեմբերի 7-ի N2146-Ա որոշման մեջ փոփոխություններ և լրացում կատարելու մասին ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է ՀՀ Արագածոտնի մարզի Ապարան համայնքի ղեկավարի գրություններով ներկայացված առաջարկություններով։
[bookmark: _Hlk152662359]Ընթացիկ իրավիճակը և խնդիրները: Հայաստանի Հանրապետության կառավարության 2023 թվականի դեկտեմբերի 7-ի N2146-Ա որոշմամբ նախատեսվել է Հայաստանի Հանրապետության Արագածոտնի մարզի Ապարան քաղաքի Բաղրամյան N 43 և Գարեգին Նժդեհի N 7 հասցեներում գտնվող վթարային շենքերում բնակվող թվով 38 ընտանիքների բնակարանային ապահովման հարցը լուծել Ապարան քաղաքի Գարեգին Նժդեհի N 36 հասցեում պետական միջոցների հաշվին կառուցված նոր, թվով 43 բնակարան ունեցող բազմաբնակարան շենքից բնակարաններ հատկացնելով։
Վերոնշյալ որոշմամբ սահմանված աշխատանքների իրականացման ժամանակ ի հայտ են եկել որոշ խնդիրներ։ Մասնավորապես, 29-րդ կետում՝ Սերգեյ Իսրայելյանի ընտանիքի ցանկում նախատեսվել է ավելացնել նրա զոհված որդու՝ Իսրայելյան Ռուսլան Սերգեյի անունը, ով վթարային Բաղրամյան 43 շենքում հանդիսացել է բնակարանի համասեփականատեր։ Նրա զոհվելուց հետո ժառանգությունն իր կնոջն անցնելու գործառույթի նոտարական վավերացման համար բնակարանի համասեփականատեր զոհվածի անվան ներառումը բնակարանի հատկացման ցուցակում նոտարական պարտադիր պահանջ է։
Միաժամանակ որոշման N1 հավելվածի 4-րդ կետում առաջարկվել է «Անտոնյան» բառը փոխարինել «Անթանյան» բառով։
Հարկ ենք համարում նշել, որ Արագածոտնի մարզպետի աշխատակազմի 26․03․2024թ. N01/5/01938-2024 և 02․05․2024թ․ N01/5/02663-2024 գրություններով ներկայացված առաջարկությունները, որոնք վերաբերում էին Որոշման թիվ 1 հավելվածում թիվ 25 և թիվ 27 բնակարանների համարների, մակերեսներ և սկզբնական արժեքների փոփոխություններին, Նախագծից հանվել են՝ հաշվի առնելով Արագածոտնի մարզպետի աշխատակազմի 03.06.2024թ. N01/5/03461-2024 գրությունը։
Հաշվի առնելով վերոնշյալն՝ անհրաժեշտություն է առաջացել Հայաստանի Հանրապետության կառավարության 2023 թվականի դեկտեմբերի 7-ի «Բնակելի տարածքներ նվիրելու մասին» N 2146-Ա որոշման մեջ կատարել հետևյալ փոփոխությունները՝
1) որոշման N1 հավելվածում՝
ա․ 4-րդ կետում «Անտոնյան» բառը փոխարինել «Անթանյան» բառով․
բ․ 29-րդ կետը  շարադրել նոր խմբագրությամբ՝ ցանկում ավելացնելով Իսրայելյան Ռուսլան Սերգեյի տվյալները։
Տվյալ բնագավառում իրականացվող քաղաքականությունը։ Տվյալ բնագավառում իրականացվող քաղաքականությունը բնակելի տարածքների նվիրատվության գործընթացի կազմակերպման շարունակականության ապահովումն է, սոցիալական և կենցաղային խնդիրների լուծումն է:
Կարգավորման նպատակը և բնույթը: Կարգավորման նպատակը բնակելի տարածքների նվիրատվության վերաբերյալ պայմանագրի կնքման հնարավորության տրամադրումն է:
Նախագծի մշակման գործընթացում ներգրավված ինստիտուտները և անձիք: Նախագիծը մշակվել է Կոմիտեի կողմից: 
Ակնկալվող արդյունքը: Նախագծի ընդունմամբ պայմանավորված ակնկալվող արդյունքը Հայաստանի Հանրապետության կառավարության 2023 թվականի դեկտեմբերի 7-ի N2146-Ա որոշմամբ նվիրատվության ներկայացված բնակելի տարածքների նվիրատվության վերաբերյալ պայմանագրերի կնքման հնարավորության տրամադրումն է:
Լրացուցիչ ֆինանսական միջոցների անհրաժեշտությունը, Պետական բյուջեի եկամուտներում և ծախսերում սպասվելիք փոփոխությունները: Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: 
Միջազգային պայմանագրերով ստանձնած պարտավորությունների հետ համապատասխանեցված է:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 97-րդ կետի պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։ 

